
Annotatsiya: Ushbu maqolada media savodxonlik tushunchasi yoritilgan 

boʻlib,taniqli olimlarning ushbu tushunchaga bergan taʼriflari qiyosiy tahlil 

etilgan.Qolaversa,media savodxonlikning jamiyatdagi zaruriyati va ahamiyati haqida ilmiy 

nazariy qarashlar berilgan.Tahlillarimiz media taʼlim,media oʻrganish,media savodxonlik 

atamalariga keng toʻxtalib oʻtilgan. 

Kalit soʻzlar: media, OAV, media matn, media taʼlim, mediani oʻrganish, media 

savodxonlik, media makon. 

 

KIRISH 

Media savodxonlik odamlarga turli media shakllarini va xabarlarni tahlil 

qilish, baholash va yaratishga imkon beradigan koʻnikmalar toʻplami hisoblanadi. 

Media savodxonlik isteʼmolchilarga axborot va ommaviy dasturlarda 

tashviqot yoki biron vaziyatni faqat bir tomondan koʻrsatish kabi holatlarga OAV 

ini nima majbur qilayotganligini tahlil qilish, shuningdek OAV ining etadi ularning 

moliyalashtirish modeli kabi tarkibiy elementlarni tushunish imkonini 

beradi.Boshqacha qilib aytganda,media savodxonlik-bu tanqidiy fikrlash 

koʻnikmalarini OAV lari orqali uzatiladigan xabarlar va belgilarga qoʻllay olish 

qobiliyatidir. 

ADABIYOTLAR TAHLILI 

OAV lari yoshlar hayotidagi katta taʼsirga ega kuchdir.Musiqa, televizor, 

video, oʻyinlar, jurnallar va boshqa OAV lari dunyoni qanday koʻrishimizga kuchli 

taʼsir koʻrsatadi. 

OAV lariga bazaviy darajada kirish uni muayyan tushunchalar asosida 

tanqidiy tahlil qilish, shu tahlil asosida baholash va nihoyat, OAV lari oʻzi ishlab 

chiqazish kerak.Media savodxonlik koʻnikmalarini oʻrganishning ushbu jarayoni 

media taʼlim deb ataladi. 

UNESCO tashkiloti tomonidan XXI asrda media taʼlimni targʻib qilish 

madaniy-maʼrifiy rivojlanishning ustuvor yoʻnalishi sifatida eʼtirof etildi.Media 

savodxonlikni oʻrganadigan eng qadimgi tashkilot bu National tellmedia Council 

(Milliy Tellmedia Kengashi) Viskonsin shtatining Madison shahrida 

joylashgan.Tashkilot dastlab ,,Telemedium" deb nomlanuvchi media savodxonlik 

jurnalini nashr ettirgan.Bugungi kunda media savodxonlik boʻyicha butun dunyo 

mamlakatlarida keng targʻibot va tashviqot olib borilmoqda. 

MUHOKAMA NATIJA 

Soʻnggi yillarda axborot oqimining bir necha barobar tezlashishi yanada 

ortdi.Anʼanaviy tarzda media savodxonlik shaxsning shaxsning adabiy asarlarini 

tahlil eta olishdan iborat boʻlgan.Bugun media savodxonlik axborotning nega va 

nima uchun uzatilayotganligini bilish demakdir. 

Media savodxonlik nima uchun kerak? 

• Huquqiy demokratik jamiyatimizning toʻlaqonli,faol fuqarosi sifatida 

amalga oshirilayotgan islohotlar mazmun mohiyatini tushunish. 

• OAV orqali uzatilayotgan va qabul qilinayotgan kundalik axborotni saralash 

koʻnikmalarini shakllantirish. 

• Axborot orqali inson ongini boshqarishga yoʻl qoʻymaslik va har qanday 

vaziyatda toʻgʻri qaror qabul qilish. 

• OAV orqali beriladigan matnli kommunikatsiyalar mohiyatini tahlil etish. 

Media savodxonlik tushunchasi borasida turli xil fikrlar mavjud 

boʻlib,Londonning Qirollik universiteti professori Fayrstounning fikricha media 

savodxonlik madaniyat boʻlib, uning asosiy vazifasi insonlarni audiovizual 

madaniy ahamiyatini tushunish, yaratish va baholashga undashdan iborat. 

Taniqli Hind foto jurnalisti Pabak Sarkaning fikriga koʻra media savodxonlik 

sari tashlangan ilk qadam bu toʻgʻri savol bera olishdir. 

Media savodxonlik media taʼlimning uzviy bogʻliq qismidir.Shu bilan birga 

uning koʻrinishlari koʻpaymoqda.Bugungi kunda media axborotni qabul qilish, 

saralash, tahlil etish, baholashda media savodxonlik tushunchasi bilan birgalikda 

media taʼlim,mediani oʻrganish, media madaniyat tushunchalari ham qoʻllaniladi. 

Media taʼlim: 

- media oʻquv dasturida integrallashgan,fanlararo asosida oʻrganilishi; 

-,,media mavzu"ni aniq bir fan doirasida tahlil etilishini; 

- amaliy ish va tahlil orqali mediaga tanqidiy yondashishn - talabaning OAV 

bilan ishlashini; 

- tadqiqot faoliyatini; 

- medianing til va sanʼat orqali auditoriyaga taʼsirini oʻrganadi; 

Mediani oʻrganish oʻz navbatida: 

- mediani nazariy jihatdan oʻrganish; 

- mediani qiyosiy jihatdan tahlil etish; 

- media matnni tahlil etish va uning yaratilish metodikasini; 

- ommaviy kommunikatsiya,kino sanʼati va madaniyatshunoslik fanlarining 

oʻzaro bogʻliqligi; 

- jahon OAV ning bir-biriga oʻzaro taʼsirini oʻrganadi; 

Bugungi kunda media yaʼni ommaviy axborot vositalari, kino teatr, sanʼatnibg 

turlari, madaniyat sarchashmalari, internet orqali uzatilayotgan har qanday 

maʼlumot inson ongiga oʻzining maʼlum bir taʼsirini oʻtkazib uning 

dunyoqarashini oʻzgartirishga sabab boʻlmoqda. 

Yuqorida tilga olingan tushunchalar qoʻllanilishi va bugungi kunda media 

taʼlim, media savodxonlik, media tanqid va mediani oʻrganishga boʻlgan 

intilishning asosiy maqsadi ham axborotning yaratilishi uning tarqalish jarayonini 

tushunib yetish, siyosiy, iqtisodiy, maʼnaviy va madaniy maqsadlarda 

tarqatilayotgan mohiyatini anglagan holda uni baholay olishdir. 

XULOSA 

Ayni paytda media taʼlim asoslarini har bir taʼlim muassasalariga 

maktabgacha taʼlim jarayonida uning asoslarini, interaktiv turli oʻyinlar shaklida 

tushuntirish oʻsib kelayotgan avlod tomonidan shiddatli axborot oqimida zarurini 

tanlash va unga tanqidiy yondashgan holda baholay olish imkonini beradi.Bu esa 

yosh avlodni jahonda yuz berayotgan voqea hodisalarni xolis baholab toʻgʻri qaror 

qabul qila olishiga asos boʻladi. 

